
WiaÁ
Efni: Frumvarp tii laga um greiðsluuppgjör á opinberum gjÖMum iogaðila og 
einstakiinga í atvinnurekstri, þskj. 767 og frumvarp tii laga um breyting á lögum 
nr. 45/1987, um staðgreiðslu opiitberra gjalda og lögum nr. 50/1988, um 
virðisaukaskatt, með síðari breytingum, þskj. 766.

Samtök atvinnulífsins (SA) og aðildarfélög þess hafa fengið til umsagnar ofangreind 
frumvörp.

Samkvæmt greinargerð með eru ofangreind fmmvörp tengd á þann hátt að um leið og 
ívilnandi innheimtuaðgerðir eru heimilaðar við innheimtu skatta og gjalda til að koma 
til móts við skuldsetta aðila er ætlunin að tryggja betur kröfur ríkissjóðs við 
gjaldþrotaskipti.

Samtökin fagna fyrmefnda firumvarpinu um greiðsluuppgjör sem létt getur undir 
fyrirtækjum í greiðsluvanda og er eðlilegt að reynt verði eins og hægt er að koma til 
móts við fyrirtæki sem starfa nú eftir hrunið í allt öðru rekstrarumhverfí en áður, en 
mörg hver hafa fyrirtækin eins og heimilin í landinu horft upp á skuldir sínar vaxa á 
ófyrirséðan hátt með ofurvöxtum og gengistryggingu við erlenda gjaldmiðla.

Samtökin leggjast hins vegar alfarið á móti þeirri breytingu sem frumvarpið um 
breyting á lögum um staðgreiðslu opinberra gjalda og lögum um virðisaukaskatt bera 
með sér. Ef kröfum ríkisins um skattgreiðslur verður skipað jafnhátt launakröfum við 
gjaldþrot er ljóst að næsta lítið mun fara upp í launakröfumar, en 112. gr, laga um 
gjaldþrotaskipti nr. 21/1991 mælir fyrir um að greitt sé upp í kröfur skv. þeiiri 
lagagrein að réttri tiltölu við flárhæð þeirrar kröfu. Mjög oft eru kröfur ríkisins um 
skattgreiðslur og þá sérstaklega virðisaukaskatt háar kröfur og munu þær eignir sem 
til eru í þrotabúum aðaílega fara til greiðslu skatts.

Mun áhrif breytingarinnar einna helst gæta hjá Ábyrgðarsjóði launa og má við því 
búast að á sjóðinn muni falla mun hærri fjárhæðir en áður. Er Ábyrgðarsjóður launa 
engan veginn í stakk búinn til að mæta slíku auknu álagi enda skuldavandi hans mikill 
í dag með auknum fjölda gjaldþrota í kjölfar hrunsins. Námu heildargreiðslur úr 
sjóðnum á árinu 2009 alls kr. 1.928.067.188,- en til samanburðar námu 
heildargreiðslur úr sjóðnum á árinu 2008 alls kr. 914.816.856,- og tvöfölduðust því 
greiðslumar því á milli ára eftir hrunið.

Ábyrgðarsjóður launa er flármagnaður með ábyrgðargjaldi sem nú er 0,25% af 
greiddum vinnulaunum og sem er innheimt með tryggingargjaldi. Hefur

tryggingagjald nýlega verið hækkað verulega og er ljóst að fyrirtæki landsins þola 
ekki frekari hækkun gjaldsins. Má segja að þolmörkum með launatengdum gjöldum 
sé að fullu náð og að öll frekari hækkun myndi hafa mikil áhrif á vilja fyrirtækja til að 
ráða nýtt starfsfólk. Ekki er því hægt að ná frekari flármunum til Ábyrgðarsjóðsins 
með hækkun ábyrgðargjaldsins.

Breytingin mun einnig hafa bein áhrif á stöðu launafólks í landinu við gjaldþrot 
vinnuveitenda sinna því Ábyrgðarsjóður launa ábyrgist ekki greiðslu nema hluta 
launakrafha. Þannig er bæði hámark á ábyrgð sjóðsins bundið við 250 þúsund kr. á 
mánuði á ábyrgðartímabilinu auk þess sem hún er bundin við síðustu þijá 
starfsmánuði launþegans. Þá er ábyrgð lífeyrisgreiðslna takmörkuð við þær kröfur 
sem eru yngri en 18 mánaða frá úrskurðardegi. Launakröfur sem falla utan ábyrgðar 
sjóðsins munu því enn síður fást greiddar verði frumvarpið að lögum.

Leiða má að því líkur að þessi breyting muni einnig hafa það í för með sér að 
forgangsröðun greiðslna fyrirtækja í greiðsluvanda muni breytast. Líklegt er að 
greiðsluvilji á sköttum muni minnka í slíkri stöðu frá því sem nú er enda munu 
fyrirsvarsmenn fyrirtækja hugsanlega líta svo á að skatturinn muni hvort sem er fá sitt 
við gjaldþrotið.

Virðingarfyllst,
f.h. Samtaka atvinnulífsins

Guðrún BjÖrk Bjamadóttir hdl.

